
«Елін сүйген, елі сүйген Елбасы» тақырыбындағы дөңгелек үстелдің жоспары









           Ақкәдірова Ә. Т. 










           Маңғыстау облысы

	Құндылық: Сүйіспеншілік

Қасиеттер: Мейірімділік, бауырмалдылық, кешірімділік, шынайылық, сыйластық, еңбекқорлық, қайырымдылық, жанашырлық, жомарттық, кеңпейілділік, елжандылық,т,б,

Мақсаты: «1-желтоқсан – Тұңғыш Президент күні» мерекесінің мәнін ашып, Нұрсұлтан Әбішұлы Назарбаевтың өмір жолы туралы мәліметтер беріп, жалпыадамзаттық түсініктерін кеңейту, студенттерді Отанын, халқын сүюге тәрбиелеу.

Міндеттері: 

· Туған жерді сүю, тарихты қастерлеуді үйрету арқылы сүйіспеншілік құндылығының мәнін ашу.
· Студенттердің шығармашылық қабілетін дамыту, ойын ашық айта білуге және өз пікірін қорғай білуге баулу.

· Студенттердің бойында бауырмалдылық қасиетті сақтап, сыйластықпен қарым-қатынас жасауға тәрбиелеу.
	Ресурстар
(материалдар, дереккөздер)

Елбасының өмірі мен қызметі жөніндегі презентация, плакаттар, үнтаспа.

	Жоспар:
1. Топ жетекші: Қайырлы күн, құрметті қонақтар, ұстаздар және студенттер! Бүгінгі «ҚР Тұңғыш Президенті күні» мерекесі қарсаңында өткізіліп отырған «Елін сүйген, елі сүйген Елбасы!» - атты дөңгелек үстелімізді ашық деп жариялаймыз!

ҚР Гимні орындалады. 
Топ жетекші: Шарамызды бастамас бұрын құттықтау сөзді директордың тәрбие ісі жөніндегі орынбасары С. К. Сармалаеваға береміз.

Топ жетекші: Бұл күн – барша отандастарымызды ынтымақ пен бірлікке бастайтын күн. Қазақстан мемлекеттілігінің негізін қалаушы – еліміздің Тұңғыш Президенті Н. Ә. Назарбаевтың жан-жақты сараланған ішкі және сыртқы саясатының арқасында еліміз дамудың ілгерілеу мен өркендеу жолымен келеді. Қазақта: «Тарихты тұлғалар жасайды», деген сөз бар. Әр ұлттың өзіндік тарихын қалыптастырған ұлы тұлғалар болады. Олар қаншама уақыт өтсе, сол ұлттың данасы ретінде санаға бекіп, адамзаттың ортақ азаматына айналады. Бұл ретте, егемен Қазақстанның негізін салудың және нығайтудың тарихи миссиясы Елбасы Нұрсұлтан Назарбаевқа тиесілі. Тәуелсіз мемлекеттің негізін қалаушы Президент барша қазақстандық мойындаған және халықаралық қоғамдастық тарапынан құрметке ие болған кемеңгер тұлға.

Осы жылдар ішінде мемлекетіміздің өркендеуіне әр түрлі салада өз үлесін қосып жүрген азаматтар өте көп. Солардың бірі, кекушинкай каратэден 10 дүркін Қазақстан Республикасының чемпионы және 3 дүркін әлем чемпионы Суюндукова Анар Асыгатбекқызы.

· Анар, біздің колледжімізге қош келдіңіз!
1-жүргізуші: Бар әлемге шын танылдық міне,біз,

Елін сүйген Елбасы деп білеміз.

Тең аталып Қазақстан-Нұрсұлтан,

Нұрсұлтан мен Қазақстан тұр егіз.

Күнге беттеп бара жатыр көш жүріп,

Елдің даңқы бар жаһанға естіліп.

Елбасыны құрметтейтін ерекше,

Армысыздар,ақ пейілді көпшілік!

2 – жүргізуші: Қайырлы күн тәуелсіз елдің қадірменді  азаматтары, ұлдары мен  қыздары! Баршаңызды келе жатырған 1-желтоқсан Тұңғыш Президент күні мерекесімен құттықтаймыз! Қош келдіңіздер!
1-жүргізуші: Айгерім, сен қалай ойлайсын, осы Қазақстан Республикасы осындай дәрежеге жетіп , көк туымыздың астында бейбіт, молшылық, татулықта өмір сүріп жатқанымызға Елбасымыздың еңбегі зор емес пе?

2-жүргізуші: Әрине Қазақстанның атын сонау шет мемлекеттер танып, республикамыздың көркеюінде Елбасымыз Н.Ә.Назарбаевтың еңбегі өте зор. 

«Тәуелсіздіктің қайта оралғаны — біздің ата-бабаларымыздың сан ғасырлық азаттық күресінің заңды өтеуі. Жаратқан Иенің жасаған әділдігі. Ата-бабаларымыздың осыншама байтақ жерді ақ найзаның ұшымен, ақ білектің күшімен қорғап қалғанының арқасы»-деп Н.Ә.Назарбаев айтқандай, тәуелсіздік – қазақ елінің аңсаған арманы, қол жеткен мұраты.

1-жүргізуші: 1991 жылы 16 желтоқсанда Қазақстан тәуелсіз республика болып жарияланды.
1991 жылы 1 желтоқсанда Қазақстанның Президентінің сайлауы болды. Тұңғыш Президент болып Нұрсұлтан Әбішұлы Назарбаев сайланды.

 Бұл мейрамның аталуының негізі және алғышарты болып 1 желтоқсан күні болған президент сайлауы болды. Алғашқы бүкілхалықтық сайлау нәтижесінде Нұрсұлтан Әбішұлы Назарбаев алғашқы президент атанды. Ол жылы Н.Назарбаев 88,2% дауыс берушілердің 98,7% дауысына ие болған еді.

2-жүргізуші: Қазақстан Республикасының Тұңғыш Президенті күні — 1 желтоқсанда жыл сайын аталып өтетін Қазақстандағы мемлекеттік мейрам. 2011 жылғы 10 желтоқсанда парламент сенатының толық отырысында «Қазақстан Республикасының мерекелері туралы» заңына толықтырулар енгізу туралы» заңнамасына қол қойылды. Қазақстан Республикасының алғашқы президент күнін атап өту Қазақстан Республикасының Президенті — Нұрсұлтан Әбішұлы Назарбаевтың мемлекет алдындағы орасан зор жетістіктерін тану мақсатымен ұйымдастырылған.  
1-студент: Мәнерлеп оқу. Бисенова Раушан.





Тұңғыш Елбасым! 




Елі деп соққан кеудесіндегі жүрегі,




Ол – дара тұлға, ол – қазақтың тірегі.




Бүкіл алаштың тұңғышын – Нұр ағаны, 




«Батыр» деп барлық, қаны бір қазақ біледі.




Кезің болды ма сынақтан сынып, құлаған,




Қазақ елінің көк туы самғап, тұр аман.




Жиырма сегіз жыл биікте болған ең мықты,




Есімің де алтын, алтынсыз өзің – Нұр ағам!




Ол – тұлға биік, ақылы оның қарлы шың.




Елі үшін туған, заманның зардап жарғысын




Он сегіз миллион халықтың алшы мәңгілік – 




Өзіңе арнап айтқан жүректегі алғысын!




«Елім» деп қойған тарихта мынау таңбасын,




Табылса дейді ұрпақтың әлі жалғасын.




Әнұранымды жүректі ұстап айтқанда




Жадымда тұрсың, Елбасым, тұңғыш Елбасым!
2-жүргізуші: Тәуелсіз Қазақстанның іргесін қалап, шекарасын шегелеп, болашаққа бағыт-бағдар беруде Тұңғыш Президенттің халық алдындағы еңбегі ұшан-теңіз.

Сәл тарихқа шегініс жасар болсақ, 1991  жылғы 1 желтоқсанда алғаш рет жалпыхалықтық  сайлау өтіп, егемен Қазақстанның негізін салушы - Нұрсұлтан Назарбаев тұңғыш рет Президент болып сайланды. Бұл жаңа мемлекет  қалыптасуының  өтпелі кезеңінде  сенімді  басшыға  өз тағдырын  тапсырған  Қазақстан халқының  жауапты  таңдауы еді. Шын мәнінде, Елбасы Нұрсұлтан Назарбаевтың  салиқалы саясатының арқасында  тәуелсіз Қазақ елі  қалыптасып, тарихымыз  түгенделіп,  тіліміз, дініміз  және діліміз қайта оралып, мемлекетіміздің  ұлттық рәміздері  қабылданды. 

1-студент: Қазақстан Республикасы Президентінің төсбелгісі. 
Айырым белгілерінің бірі – мемлекеттің  жоғары лауазымды адамының ресми белгісі болып табылатын Қазақстан Республикасы Президентінің омырауға тағатын белгісі.  Ол сегіз қырлы көп сәулелі жұлдыз түрінде.  Жұлдыздың ортасында - медальон, оның жиегінде алтын әріптермен «Қазақстан Президенті» деген жазу бар. Қазақстан Республикасының Президенті омырауға тағатын белгіні ұлықтау рәсіміне, мемлекеттік мерекелер кезінде, әскери шерулер өткізгенде және шет мемлекеттерден келген ресми тұлғаларды  қабылдау кезінде тағады

2-студент: Байрақ. 

Президент билігінің тағы бір нышаны – оның жеке байрағы – Штандарт.  Ол көгілдір түсті (мемлекеттік тумен түстес), тікбұрыш нысанындағы ені мен ұзындығы үштен екіге сәйкес келетін кездеме.

Ортасында қанатты барыстың үстінде оң қолын жоғары көтеріп отырған сақ дәуірінің жас көсемі алтын шеңбер ішінде бейнеленген. Кездеме үш жағынан алтын шашақпен көмкерілген. Сабына ҚР Президентінің мемлекеттік тілде тегі, есімі мен әкесінің аты және сайланған уақыты өрнектеліп жазылған күміс тақтайша бекітіледі. Қазақстан Республикасы Президентінің байрағы үнемі Елбасының жанында болады, шет елге сапарға шыққанда бірге алып жүреді.

3-студент: «Алтын Қыран» ордені.

Республика Президентi қызметi бойынша «Алтын Қыран» орденiнiң иесi болып табылады. Қазақстан Республикасының 1995 жылғы 12 желтоқсандағы «Қазақстан Республикасының мемлекеттік наградалары туралы»  № 2676 Заңына сәйкес  «Алтын Қыран» (Золотой Орел) орденi Қазақстан Республикасының ең жоғары дәрежелi ерекшелiк белгiсi. «Алтын Қыран» орденiмен азаматтар Қазақстан Республикасына сiңiрген мемлекеттiк ерекше еңбегi үшiн наградталады.

1-жүргізуші: «Жеңіс» күйі. Орындайтын – Алдабергенова Мадина. 
Топ жетекші: Ал, құрметті ұстаздар, студенттер, бүгінгі біздің шарамыздың құрметті қонағы Анар Асыгатбекқызына қоятын сұрақтарыңыз болса, мархабат. 

Сұрақтар қойылады.

1-жүргізуші: Қарсы алыңыздар, «Туған жер» әнімен алдарыңызда, Қайыржанқызы Меруерт және Андреева Айгерім.

2-жүргізуші: Үлгі бізге аталардың ерлігі,
Ұлағаты, өнегесі, еңбегі.
Тәуелсіздік туын ұстап жоғары,
Бүгінгі ұрпақ – болар елдің ертеңі!
1-жүргізуші: Құрметті қонақтар, студенттер бүгінгі біздің ШБ-19-1 тобының Тұңғыш Президент күніне арналған шарасын жабық деп жариялаймыз! Қош, сау болыңыздар

	Рефлексия. Құрметті студенттер, бүгінгі Тұңғыш Президент күніне арналған шарамыздан қандай әсер алдыңыз, өз ойыңызбен жеткізіңіз.
	


